
Imminut toquttarnerup pinaveersaartinneqarnera pillugu §37 naapertorlugu apeqquteqaammut nr. 101-
2025-mut akissuteqaat

Asasara Jgrgen Rosbach.

Apeqqutinut qujanaqg. Apeqquitit tullinnguuttut ataasiakkaarlugit assilinegarsimapput, akissutinik tulleqarlutik.

1. QAMANI (2023-2028) atortuulersinneqarnerata kingorna uppernarsaatitalimmik imminut toquttartut
toqoriartartullu amerlassusaanik appartitsisimava?

Kalaallit Nunaanni Politiit 2023-mi 2024-milu ukiumoortumik kisitsisitigut paasissutissaataat naapertorlugit
imminut toqunnerit imminullu togoriarnerit amerlassusiisa apparsimanerannik nalunaarsuisogarsimanngilag.
Kalaallit Nunaanni Politiit 2024-mi ukiumoortumik Kkisitsisitigut paasissutissaataat pillugit takussutissiaq
ataaniittoq takuuk.

7.1 Suliat allat toqgakkat amerlassusaat

2022 | 2023 |
Toqusut/toqusimasunik nassaarnerit 48 66 82 61 72
pasinartut
! Imminut toqunnerit 41 49 4 39 47
Imminut toqoriamerit 120 90 96 94 87
Imminut toqunnissamik 1201 1309 1172 1162 1183
sioorasaarinerit

a) Qaqugu Inatsisartut killiffissiuilluni nalunaarusiamik takunissartik
naatsorsuutigisinnaavaat?
Periusissiaq Qamani — Imminut toqunnissamik pinaveersaartitsineq pillugu periusissiaq
2023-2028 naapertorlugu suliniutinik nalegqussaanissamut malitseqartitsinissamuliu
aqutsisoqatigiit killiffiit pillugit allakkiat atortartussaagaat siunertaasimavoq. Sapaatip
akunnera 28-mi Paarisap 2024-mut Killiffik pillugu allakkiag Meeqganut, Inuusuttunut
llagqutariinnullu Naalakkersuisogarfimmut nassiunnikuuaa. Ukiaru killiffik pillugu allakkiaq

Qupperneq 1 quppernernit 5-init



llaqutariinnermut ~ Peqqissutsimullu  Ataatsimiititaliamut ~ sagqummiunnegarnissaa
naatsorsuutaavoq.
b) Qanoq inuusuttut ganigisaasullu iliuusissiap suliniutiginegarneranni
nalilersorneqarnerannilu akuutinneqassappat?
MIO qganimut sulegatigalugu piviusulersaarullu Qamani aallaavigalugu periusissiag-Qamani
ineriartortinnegarsimavoq, piviusulersaarummi inuusuttut pisariagartitatik pillugit imminullu
toqunnissamik pinaveersaartitsineq pillugu isiginnittariaatsiminnik namminneq
oqariartuutegarput.

Periusissiami suliniutinik piviusunngortitsiniarnerup ilaattut Paarisap GUX Aasiaat aamma
Greenland Business School tikeraarsimavai, tassani pingaartumik Qamani-app-ip
ineriartortinnissaanut attuumassutilimmik, inuusuttut akuutinneqarnissaat
qulakkeerniarnegarsimavoq. Aammattaaq inuusuttunik workshopertitsinissaq siunertaralugu
Paarisap. sap. ak. 36-imi Kommune Kujallermut tikeraarnissani pilersaarutigaa. Tamanna
periusissiami  suliniuteqgarfigineqartussamut 2-mut naapertuuppoq, tassani innuttaasunik
akuutitsinissamik  aallussineq  suliniutegarfiginegartussaavogq.  Sumiiffinni  inuusuttut
sumiiffigisartagaanni imigassaq aalakoornartortalik pillugu ileqgoreqqusanik suliagarnissaq
siunertaavoq, kiisalu sumiiffinni suliniutinut innuttaasunut sammititanut tulleriiaaraluni
iliuuserisassanik sumiiffinnilu sullissisut suliaannik pitsanngorsaanissamik
ineriartortitseqginnissamillu  siunertagariuni sumiiffiit isummersorfigineqartartut pioreersut
pillugit ilisimasat katersorneqassapput.

Kalaallit Nunaanni Peqqgissusermik llisimatusarfik  suleqatigalugu  periusissiamik
atuutilersitsinissaq nalilersorneqassaaqg. Nalilersuilluni suliagarnermi inuusuttut aammattaaq
akuutinnegassapput, soorlu aamma februaari 2024-mi periusissiap sagqummiunneqarneranut
atatillugu qgitiusumik atuuffeqarsimasut.

2. Naalakkersuit qanoq nalilerpaat, iliuusissiap anguniagaasa iserfigiuminartumik saaffiginniffissatut
periarfissat aammalu innuttaasut imminut toqunnissamik eqqarsartunut tapersersuineq pitsaasoq
naammassimanersoq?

Nuna Tamakkerlugu Tarnikkut Piginnaanngorsaaviup Siunnersuisarfiullu, Inuleriviup pilersinneratigut kiisalu
Tusaanngami siunnersuinermik negeroornikkut, innuttaasut imminut togoratarsinnaasut
saaffiginninnissaannut periarfissat iserfiugiminartut anguniarnerisigut, pitsaasumik tapersersorneqarnissaat
naammassineqgarsinnaasoq Naalakkersuisut nalilerpaat.

a) Piffinni inunnik attaveqarfissanik sullissisussanillu imminut toquttarnerup
pinaveersaartinnissaanut nunaqarfinni illogarfinnilu pilersaarutigineqartut
pilersinneqarsimappat?

Sumiiffinni  sullissisunik  pilersitsiniarnermi  Pinaveersaartitsinermut  ataatsimiititaliaq

akuutinniarlugu Paarisa maannakkorpiaq periarfissanik ujartuivoq. Tamatuma saniatigut nuna

tamakkerlugu pinaveersaartitsinermut  siunnersortit =~ gaammatit  pingasukkaarlugit
garasaasiakkut  ataatsimiittarput. Apeqqummut  1.b.-mut  akissuteqaat aamma
innersuussutiginegarpog.

i. Taakku nalilersorneqarsimappat?
Naagga.

3. Naalakkersuisut ilisimasagarnerpat Tusaannga-mut sianertartut apparsimanerannik,
gaffassimanerannik imaluunniit allanngorsimannginnerannik iliuusissiap atortuulersinerata
kingorna?

Kisitsisit piffissanut assigiinngitsunut takutitsiffiusut oqaatigiineqassaaq: ukioq 2024 tamakkerlugu taavalu
ukiup 2025-p affaani siullermi. Assilissamik eqqortumik takutitsinavianngimmat, tamanna
toggaannartumik sanillersuunneqarsinnaanngilag. Taamaalilluni kisitsisit ineriartornermi
pissusiulersimasunut takussutissatut paasineqartariaqarput.

2025-mi, pingaartumik 16-17-illu akornanni ukiulinnit aamma 21-25-llu akornanni ukiulinnit,
saaffiginnissutit imminut toqunnissamik tunngasut amerlassusii katillugit qaffariassasut Kkisitsisit
maannakkumut takutikkallarpaat. Pisuni pinasuartuni innuttaasut Tusaanngamut attaviginnittalersimasut

amerliartortut taavalu inunniit imminut toqunnialerlutik saaffiginnissutit amerlerialaarsimasut kisitsisit
aammattaaq takussutissiipput.

Aammattaaq 2024-mut sanilliullugu, 2025-mi innuttaasut saaffiginnittut siusinnerusukkut imminut
toqunnissamik eqqarsaateqarsimasut amerleriarsimasut erseqqissumik takunegarsinnaavoq. Tamanna
aamma inunnut imminut toqoratarsinnaasutut nalilernegarsimasunut atuuppoq.

4. Nunatta iluani suliniutegartoqarsimava imminut toquttarnerup
nipangiutiinnartannginnissaanik siunertaqartumik soorlu iliuusissiami tamanna
peqqussutigineqgartoq?

2024-mi nunatsinni paasititsiniaaneq Yellow September siullerpaamik ingerlanneqarpoq ukiumilu

matumani ingerlanneqaqqginnissaa pilersaarutaavoq. Imminut toquttarneq pillugu
paguminarunnaarsinnegarnissaa, eqgarsartaatsikkut peqqissuunerup ogallisiginegartarnissaanut
ajornannginnerulersinneqarnissaa, imminut toqoratarsinnaanermut ersiutinik

ilisimasaqarnerulersitsinissaq  kiisalu ikiorneqarnissaq tapersersorneqarnissarlu  pillugu  sumut
saaffiginnissanerluni ilisimasanik ingeriatitseqqinnissaq matumani siunertaapput.

Eqqarsartaatsikkut peqgissutsip siuarsarnissaa aallunniarlugu gaammammi maajimi  Qamani
Peqqgissuusa aammattaaq ingerlanneqarpoq. Paquminarsaajaanermi suliniuteqarnerup ilaattut
piviusulersaarut Life on the Edge nunatsinni sumiiffinni arlalinni  takutinneqarpog.
Takuteqqaarnegarneranut atatillugu Paarisa Nuuk International Film Festivalimut aningaasanik
tapersiisimavoq.

Tamatuma saniatigut Iperaq Consult islandimioq atuakkiortoq suleqatigalugu atuagaq Qimagaasut Nipaat
saqqummersippaat, taanna maajimi saqqummiunnegarpog. Atuakkami sammineqartut tassaapput
inunnut imminut toqussimasunut ganigisaasut akornanni aliasunneq annaasaqarnerlu, tassunga
ilanngullugu  tamassuma  malitsigisaanik  inuunermi  sakkortuumik  misigisagarsimanermik

gaangiisinnaaneq. Saqqummiinermut atatillugu ataatsimeersuaarartitsinissamut Paarisa tapersiilluni
ikiuussimavoq.

a) Taakku qanoq kinguneqarsimappat?
Suliniutit ineriartortitsinermillu  suliagarneq piffissamik atuinarput, taamaammallu Naalakkersuisut
piffissami matumani tamakkiisumik sunniutit nalilersorsinnaanngilaat. Taamaattoq Yellow September

innuttaasunit  tigulluarnegarpoq, = tamanna  siunertamut = sammisassanullu  siammasissumik
tapersersuisoqarneranik ersersitsivoq. '

5. Alloriaatit suut tiguneqarsimappat meeqqat atuarfianni inuusuttullu ilinniarfiini
inuunerissaarnerup tarnikkullu peqqissutsip annertusarnissaanut?

Meeqgat atuarfiini atugarissaarneq eqqarsartaatsikkullu peqgissuuneq pitsaanerulersinniarlugit,
siunnersuisarfik Tusaannga.gl maaji 2024-mi sagqummiunneqarpoq. Nittartagaqg meeqganut
inuusuttunullu 10-18-inik ukiulinnut sammititaavoq atuarfiillu iPad-iinit tamanit iserfiginegarsinnaalluni.
Paasissutissanik pissarsiariuminartunik, imminut ikiornissamut atortussianik kiisalu siunnersuisarfimmik

negerooruteqgarpoq, matumani chatseqarlunilu digitalikkut “inuusuttumiit inuusuttumut”
ogalogatiginnittarfeqarluni.

Paarisap app-i imminut ikiornissamik qitiutitsisoq aamma inuusuttunut inersimasunullu iserfigiuminartunik
saaffiginninnissamut periarfissalik ineriartortileruttorpaa. 2025-p ukiaani app-i sagqummiunnegassasoq
naatsorsuutigineqarpoq. Periusissiami suliniuteqarfigineqartussap 3-p ilaattut inuusuttut ilinniarfii pillugit
Paarisap llinniartitaanermut ~ Naalakkersuisoqarfimmik  suleqateqarneq  pilersinnialeruttorpaa.
Atugarissaarneq eqqarsartaatsikkullu peqgissuuneq pillugit suliagarnermi ilinniartut akuutinnegarnissaat
siunertarinegarpoq. Aammattaaq sakkortuumik misigisagarnerlunnerit isumaginissaannut
upalungaarsimanermut pilersaarusiortoqassaaq.

a) Suliniutit taakku sunniutaat qanoq naatsorsorneqarpa?

Meeqqaniit inuusuttuniillu 13-17-inik ukiulinnit imminut toqunnissaq pillugu saaffiginnissutit amerlassusii
tigussaasumik qaffariarsimasut, Kisitsisitigut paasissutissat Tusaanngameersut takutippaat. Maaji 2024-
mi nittartakkap siunnersuisarfiup Tusaannga.gl-ip sagqummiunneqarneraniilli meeqgqaniit inuusuttuniillu
18-it inorlugit ukiulinnit saaffiginnissutit amerlassusii katillugit 2023-mi 375-imiit 2024-mi 618-inut
amerleriarsimapput. Tamanna 64,8 %-inik gaffariarneruvoq.

Nittartakkap sagqummiunneqgarneraniit katillugu 42.305-riarluni iserfigineqarsimavoq, 8.241-nik

immikkuullarissunik atuisartogarluni agguagatigiissillugulu isernermi ataatsimi quppernerit iserfigisat 3,49-
uullutik.

Inuusuttut  angajulliunerusut  15-25-nik  ukiullit tunaartaralugit, nittartakkap siunnersuisarfiup
allilernegarnissaanut aammattaaq ineriartortitsinermik aallartitsisogarnikuuvoq, tassani imarisat, ogaatsit
attaveqariaatsillu naleqqussarnegarput.

6. Naalakkersuisut oqaluuserisamut soqutiginaatilinnik allanik paasissutissiisinnaanerlutik?

Imigassartorsimatilluni imminut toqunnerit imminullu toqoriarnerit assut amerlammata, imigassap
ajornartorsiutaaneranut tunngasumik sakkortuumik annertuumillu suliniuteqarnissamut pisariagartitsiviusoq
Meeqganut, Inuusuttunut llaqutariinnullu Naalakkersuisup upernaami kingullermik tusagassiortunik
katersortitsinermini  naqgissuserpaa. Taamaattumik nuna tamakkerlugu, imminut toquttarnermik
pinaveersaartitsillutik ikiuisissanik, sumiiffinni tunngavilinnik maligassiuisussanik ilungersuussilluarlutik
suliaqartartussanik Naalakkersuisoq pilersitsiniarluni sulissuteqarpoq.

Tamatuma saniatigut inuusuttumiit inuusuttumut tarnikkut ikiueqqaarsinnaanissap annertusinissaanut
Naalakkersuisoq sulissuteqarpoq, tamannalu pilersaarutip Qamanip suliarineqarnerata nalaani inuusuttuniit
ujartorneqarsimavog. KRK INUA-mik sulegategarneq annertusinneqassanngippat sulegatigisinnaasat allat
ujartornegassapput. Tamanna Isumaginninnermut Aqutsisoqarfiup aallartereersimavaa.

- Aammattaaq piffissap ingerlanerani meeqqgat inuusuttullu ullog unnuarlu paaqgqinnittarfinnut inissinneqartarneri
ikinneruleriartornissaat pillugu Naalakkersuisoq ilaqutariinnik paarsisartunik atuinerulernissaq pillugu
sulissuteqarpoq. Meeqqat inuusuttullu inissinnegarsimasut, kingusinnerusukkut inuunerminni tarnikkut
sanngiissuseqalernissamik  aarlerinaateqarnerusut,  siusissukkut iliuuseqgarfiginegarnerat  imminut

toqunnissaminnik pinngitsoortinnissaanut sunniuteqarluartutut nalilernegarnera pissutaalluni siusissukkut
iliuuseqarneq patajaallisinneqassaag.

Inussiarnersumik inuulluagqusillunga

